
Xabier P. Docampo, premio nacional de literatura, será homenaxeado en O Couto

Monte Branco fará este ano un
polas letras galegaspercorrido 

dende Pondal ata Novoneyra
CARBALLO/LA Voz. A Festa das Le
tras de O Couto cumpre 28 anos.
Ao longo deste tempo, a asocia-
ción cultural Monte Branco foi-
Ile cambiando o formato, enga-
díndolle días ao programa e me-
llorando o contido, e todo iso
mentres ía construíndo a Casa
dos Veciños e enchendo a facha-
da de nomes vinculados á histo-
ria de Galicia e ás súas letras.

Nesta edición, presentada on-
te pola noite con toda a solemni-
dade que require unha das prin-
cipais citas coa cultura na Costa
da Morte, a entidade organiza-
dora propón, entre outras moi-

tas cousas, un percorrido pola li-
teratura galega dende Eduardo
Pondal, un referente constante
nas Festiletras, ata Uxío Novo-
neyra, o autor homenaxeado no
17 de maio deste 2010.

A ruta bifúrcase para ofrecer,
por unha banda, as xornadas de
formación, que se desenvolverán
nas tardes do 18 ao 22 no salón
de actos da Fundación Eduardo
Pondal, e que contarán coa parti-
cipación de autores como Xoán
Babarro, Ana María Fernández,
Francisco X. Fernández Naval,
Eva Veiga, Concha Blanco, Ma-
ría Canosa, Xabier P. Docampo

e Xoán Xosé Cabanas Cao. A ou-
tra parte do camiño conduce ata
a lareira da Casa do Cura, pola
que pasarán Mini e Mero, Xur-
xo Souto ou os copleiros da co-
marca de Bergantiños.

Pero o verdadeiro protagonis-
ta das Festiletras de O Couto se-
rá Xabier P. Docampo, premio
nacional de literatura infantil e
xuvenil no ano 1995, que mante-
rá encontros cos escolares, pe-
tará na porta da Casa do Cura
con Sucedidos e contos de me-
do e será agasallado cunha co-
mida e cunha sobremesa poéti-
co-musical.

CARBALLO

Pedro Brandariz inaugura
a Semana do Libro e a Lectura
A cidade é o título e o nexo
de unión entre as actividades
que se van desenvolver na Se-
mana do Libro e a Lectura de
Carballo. A iniciativa comeza
hoxe, ás 12.30 horas, con hu-
mor. Pedro Brandariz, un có-
mico emerxente, será encar-
gado de presentar os actos no
Pazo da Cultura, polo que ta-
mén pasarán os grupos de tea-
tro dos colexios Nétoma-Ra-
zo, Fogar, Bergantiños e Pon-
te da Pedra coas súas propos-
tas teatrais.
As instalacións do Pazo da

Cultura acollen a partir de
hoxe, e durante toda a semana,
exposicións de ilustradores, de
libros e de materiais elabora-
dos polos escolares. Ademais,
a partir de mañá haberá acti-
vidades específicas para ne-
nos, para pais e para mestres.
Casahamlet interpretará mañá
As formigas para os alumnos

de primeiro de primaria e das
unitarias; os profesores pode-
rán participar nun obradoiro
de literatura con María Cano-
sa, e toda a familia poderá asis-
tir ás 18.30 á actuación de Fáti-
ma Fernández cos sus Contos
de galiñas e galos.

